	პროგრამის სახელწოდება
(ქართულად და ინგლისურად)


	კომპოზიცია / Composition 

	მისანიჭებელი კვალიფიკაცია (ქართულად და ინგლისურად)
	ჰუმანიტარულ მეცნიერებათა მაგისტრი კომპოზიციაში / Master of Arts (MA) in Composition



	პროგრამის მოცულობა
კრედიტებით და მათი
განაწილება
	120 ECTS

	სწავლების ენა 

	ქართული 

	პროგრამის
ხელმძღვანელი/
თანახელმძღვანელი
	პროფესორი ზურაბ ნადარეიშვილი
ასოცირებული პროფესორი მაკა ვირსალაძე

	პროგრამაზე დაშვების
წინაპირობა
	კომპოზიციის სამაგისტრო პროგრამაზე დაიშვებიან ბაკალავრის აკადემიური ხარისხის, უმაღლესი აკადემიური სამუსიკო განათლების მქონე პირები. პროგრამაზე ჩაირიცხებიან პირები, რომლებმაც გაიარეს კონკურსი შემოქმედებით ტურში. 
შემოქმედებითი ტურის შესახებ ინფორმაცია შესაძლბელია იხილოთ კონსერვატორიის ოფიციალურ ვებგვერდზე.

	საგანმანათლებლო პროგრამის
მიზანი

	კომპოზიციის პროგრამის მიზანია აკადემიური ხარისხის მქონე მუსიკოსის, კომპოზიტორის მომზადება, კერძოდ:

· საკომპოზიციო მიმართულებით გამოცდილების გაძლიერება და მხატვრული შემოქმედების უნარების განვითარება;

· მუსიკალური ენისა და ტერმინოლოგიის ფუნქციური ცოდნის გაღრმავება;
· მუდმივად ცვალებად გარემოში ადაპტირების, დამოუკიდებელად სწავლისა და პროფესიული კარიერისათვის აუცილებელი ავტონომიის განვითარება.

კურსდამთავრებული მაგისტრი შეიძლება დასაქმდეს კომპოზიტორის სტატუსით მუსიკალურ და დრამატულ თეატრებში, კინოსტუდიებში; მოღვაწეობა განახორციელონ შემოქმედებით და კულტურულ-საგანმანათლებლო ორგანიზაციებში.

	სწავლის შედეგები 

	ცოდნა და გაცნობიერება

პროგრამის დასრულების შემდეგ სტუდენტი:

· აღწერს, განსაზღვრავს და მიმოიხილავს სხვადასხვა ჟანრის დიდი ფორმის მუსიკალური ნაწარმოების შექმნის კანონზომიერებებს, სხვადასხვა ეპოქის ნაწარმოებთა თავისებურებებს;

· წარმოაჩენს კომპოზიციის დარგის უახლეს შემოქმედებით-პრაქტიკულ და კვლევაზე დაფუძნებულ ღრმა და სისტემურ ცოდნას;

· წარმოაჩენს თანამედროვე საკომპოზიტორო ტექნიკის, თანამედროვე ნოტაციის სიღრმისეულ ცოდნას;

· აღწერს და მიმოიხილავს უახლესი მუსიკის თეორიის (ფორმა, ჰარმონია, პოლიფონია) საკითხებს; 
უნარი

· ქმნის და წარადგენს სხვადასხვა ჟანრის მუსიკალურ ნაწარმოებებს;

· ახორციელებს შემოქმედებით-პრაქტიკულ და მხატვრულ-კვლევით პროექტებს, ინტერპრეტირებს და წარმოაჩენს ინოვაციურ საკომპოზიტორო მიდგომებს, რა დროსაც იყენებს შესაბამის კვლევის მეთოდებს;
· უზრუნველყოფს საკომპოზიტორო ხელოვნების კომპლექსური პრობლემის ანალიზსა და გადაჭრას, ამოცანათა დაგეგმვას და პროფესიულ დონეზე დამოუკიდებლად განხორციელებას;
· კრიტიკულად და კონსტრუქციულად აფასებს როგორც საკუთარ, ასევე სხვის მუსიკალურ კომპოზიციას;

· უზრუნველყოფს ეფექტიან კომუნიკაციას კოლეგებთან, სოციალურ პარტნიორებთან (საკონცერტო ორგანიზაციებთან), აუდიტორიასთან და აკადემიურ საზოგადოებასთან; 
· იყენებს თანამედროვე საინფორმაციო და საკომუნიკაციო ტექნოლოგიებს, მათ შორის საკომპოზიტორო ხელოვნების სფეროში; 

პასუხისმგებლობა და ავტონომიურობა

· წარმოაჩენს მუდმივად ცვალებად გარემოში პროფესიული ცოდნის გაღრმავებისადმი მზადყოფნას და განსაზღვრავს შემდგომი სწავლის საჭიროებებს;
· ითვალისწინებს აკადემიური კეთილსინდისიერების პრინციპებს და იცავს საავტორო უფლებებს.


	სწავლება-სწავლის მეთოდები 

	სამაგისტრო პროგრამის განხორციელების აუცილებელი პირობაა შემოქმედებითი/პრაქტიკული და თეორიული სწავლების მეთოდების ორგანული ინტეგრაცია, სტუდენტის ინდივიდუალური შემოქმედებითი პოტენციალისა და უნარ-ჩვევების განვითარება საშემსრულებლო ხელოვნების დარგისა და შესაბამისი სპეციალობის სპეციფიკის გათვალისწინებით. პროგრამაზე სწავლებისას სტუდენტის პროფესიული დაოსტატების ხელშეწყობის მიზნით უპირატესობა ენიჭება ინდივიდუალური მეცადინეობის მეთოდს. სპეციალობის სასწავლო კურსების შესწავლა შემოქმედებითი და საშემსრულებლო ამოცანების თანდათანობით გართულებას და უწყვეტი სწავლების მეთოდს ეფუძნება.

სწავლების პროცესში გამოიყენება აგრეთვე შემდეგი ფორმები და მეთოდები:

· ლექციები და პრაქტიკული მეცადინეობები/სემინარები;
·  სტუდიური - რეპეტიციული მეცადინეობები, მათ შორის შემოქმედებითი პროექტების (ღია, კლასის, სოლო კონცერტები, კონკურსები, ფესტივალები) განსახორციელებლად;
· სწავლება პროფესიულ გარემოში (საკონცერტო დარბაზი);
· საშემსრულებლო ხელოვნების დარგის გამოჩენილ მოღვაწეთა პროფესიული მასტერკლასები;
· პრაქტიკულ/შემოქმედებითი დავალებების თეორიული ასპექტების შესწავლა;
· წიგნზე მუშაობის მეთოდი;

· სხვადასხვა სახის შემოქმედებითი მიღწევების ანალიზი;
· პროფესიულ საკითხებზე დისკუსიებისა და დებატების იმიტირება - წარმართვა;
· შემოქმედებითი პროექტებით კონცერტებში, ფესტივალებსა და სხვადასხვა წარმოდგენებში მონაწილეობა;
· პროფესიული უნარების ფორმირების და განვითარების მიზნით სტუდენტის დამოუკიდებელი, აუდიტორიის გარეშე მუშაობა.


	შეფასების სისტემა


	საგანმანათლებლო პროგრამის სასწავლო კომპონენტში სტუდენტის სწავლის შედეგის მიღწევის დონის შეფასება მოიცავს შეფასების ფორმებს - შუალედურ (ერთჯერად ან მრავალჯერად) და დასკვნით შეფასებას, რომელთა ჯამი წარმოადგენს საბოლოო შეფასებას (100 ქულა).

შეფასების თითოეულ ფორმასა და კომპონენტს შეფასების საერთო ქულიდან (100 ქულა) განსაზღვრული აქვს ხვედრითი წილი საბოლოო შეფასებაში, რაც განსაზღვრულია შესაბამის სილაბუსში და ეცნობება სტუდენტს სასწავლო სემესტრის დასაწყისში. სტუდენტს კრედიტი ენიჭება დასკვნით გამოცდაზე დადებითი შეფასების მიღების შემთხვევაში.

საგანმანათლებლო პროგრამის განხორციელებისას სტუდენტის შუალედური და დასკვნითი შეფასების მინიმალური კომპეტენციის ზღვარის ხვედრითი წილი განსაზღვრულია კონკრეტულ სილაბუსში და ეცნობება სტუდენტს სასწავლო სემესტრის დასაწყისში.
კანონით გათვალისწინებული შეფასების სისტემა ითვალისწინებს ხუთი სახის დადებით შეფასებას:

(A) ფრიადი – შეფასების 91-100 ქულა;

(B) ძალიან კარგი – მაქსიმალური შეფასების 81-90 ქულა;

(C) კარგი – მაქსიმალური შეფასების 71-80 ქულა;

(D) დამაკმაყოფილებელი – მაქსიმალური შეფასების 61-70 ქულა;

(E) საკმარისი – მაქსიმალური შეფასების 51-60 ქულა

ორი სახის უარყოფით შეფასებას:

(FX) ვერ ჩააბარა – მაქსიმალური შეფასების 41-50 ქულა, რაც ნიშნავს, რომ სტუდენტს ჩასაბარებლად მეტი მუშაობა სჭირდება და ეძლევა დამოუკიდებელი მუშაობით დამატებით გამოცდაზე ერთხელ გასვლის უფლება;

(F) ჩაიჭრა – მაქსიმალური შეფასების 40 ქულა და ნაკლები,რაც ნიშნავს, რომ სტუდენტის მიერ ჩატარებული სამუშაო არ არის საკმარისი და მას საგანი ახლიდან აქვს შესასწავლი.

პროგრამის სასწავლო კომპონენტში, FX-ის მიღების შემთხვევაში დამატებითი გამოცდა დაინიშნება დასკვნითი გამოცდის შედეგების გამოცხადებიდან არანაკლებ 5 კალენდარულ დღეში.
სტუდენტის მიერ დამატებით გამოცდაზე მიღებულ შეფასებას არ ემატება დასკვნით შეფასებაში მიღებული ქულათა რაოდენობა. დამატებით გამოცდაზე მიღებული შეფასება არის დასკვნითი შეფასება და აისახება საგანმანათლებლო პროგრამის სასწავლო კომპონენტის საბოლოო შეფასებაში. 
დამატებით გამოცდაზე მიღებული შეფასების გათვალისწინებით საგანმანათლებლო კომპონენტის საბოლოო შეფასებაში 0-50 ქულის მიღების შემთხვევაში, სტუდენტს უფორმდება შეფასება F-0 ქულა.

	დასაქმების სფეროები 


	პროგრამის კურსდამთავრებულს შეუძლია დასაქმდეს მუსიკის არანჟირების, კომპოზიტორის ასისტენტის, სცენის, ფილმის, თეატრის, ვიდეოთამაშების, ტელევიზიისა და რადიოს კომპოზიტორის, სამხატვრო ხელმძღვანელის, დირიჟორის, ორკესტრატორის, კორექტორის, ტრანსკრიფტორის და სხვა პოზიციებზე. ასევე კულტურის სფეროს სახელმწიფო და არასამთავრობო ორგანიზაციებში.

	სწავლის საფასური

	3000 ლარი

	პროგრამის
განხორციელებისათვის საჭირო
ადამიანური და მატერიალური
რესურსი

	პროგრამის განსახორციელებლად კონსერვატორიას გააჩნია შემოქმედებითი, პრაქტიკული და სამეცნიერო–კვლევითი მუშაობისთვის შესაბამისი მატერიალურ–ტექნიკური ბაზა, სასწავლო აუდიტორიები, ლაბორატორიები, საკონცერტო და სარეპეტიციო დარბაზები, საოპერო სტუდია. სტუდენტი უზრუნველყოფილია ბიბლიოთეკის, ფონოთეკის მომსახურებით (ბიბლიოთეკის წიგნადი, სანოტო და აუდიო ფონდებით, ელექტრონული კატალოგით, ელექტრონული ბიბლიოთეკით, ინტერნეტში ჩართული კომპიუტერით, წიგნების, ნოტებისა და აუდიო-ვიდეომასალის წამყვანი საერთაშორისო ელექტრონული ბაზებით).

პროფ. ზურაბ ნადარეიშვილი, პროფ. გიორგი შავერზაშვილი, ასოც. პროფ. მაია (მაკა) ვირსალაძე, ასოც. პროფ. ეკა ჭაბაშვილი, ასისტ. პროფ. ლევან ბაგრატიონ-დავითაშვილი, მოწვეული ლევან გომელაური; მირანდა ნონიკაშვილი, ნანა კაცია, მაია მეტრეველი; ქეთევან ბოლაშვილი, ნინო ჟვანია, ნია ბარაბაძე, მაია ტაბლიაშვილი, ნინო ღამბაშიძე, გიორგი ალიმბარაშვილი, ოთარ კაპანაძე, ეკატერინე ონიანი, მაგდა სუხიაშვილი, ეკატერინე ყაზარაშვილი, ია ღადუა, თამარ ჩხეიძე, ნატალია ზუმბაძე, თეონა რუხაძე. 

	პროგრამის ფინანსური
უზრუნველყოფა

	იხ. დანართი 

	დამატებითი ინფორმაცია
(საჭიროების შემთხვევაში)


	საგანმანათლებლო პროგრამის აპლიკანტი და შემდგომში, სტუდენტი ვალდებულია აცნობიერებდეს კონსერვატორიის ეთიკის კოდექსითა და აკადემიური კეთილსინდისიერების პოლიტიკით განსაზღვრული პრონციპების მნიშვნელობასა და იცავდეს მათ განუხრელად.
კონსერვატორია,  ინსტიტუციაში მოქმედი სასწავლო-შემოქმედებითი მექანიზმების დახმარებით, ხელს უწყობს სამაგისტრო პროგრამა კომპოზიციის სტუდენტს მისი ნაწარმოებების საკონცერტო შესრულების    და  ამავე ნაწარმოებების აუდიო/ვიდეო  ჩანაწერების  განხორციელებაში.


